
OLIY TA’LIM TIZIMIDA 
IQTIDORLI TALABALAR 

BILAN ISHLASHNI TASHKIL 
ETISH: TOSHKENT DAVLAT 

IQTISODIYOT UNIVERSITETI 
VA XORIJIY DAVLATLAR 

TAJRIBASI
S. M. Mirzaliyev

Toshkent davlat iqtisodiyot universiteti, 
Ilmiy tadqiqotlar va innovatsiyalar departamenti rahbari

Annotatsiya: Inson kapitalining ahamiyati oshayotgan globallashuv davrida iqtidorli yosh kadrlarni tayyorlash davlat uchun 
asosiy vazifa hisoblanadi. Chunki aynan iqtidorli yoshlar kelgusi oʻn yilliklar uchun mamlakat iqtisodiyoti, ijtimoiy hayoti va 
madaniyatini belgilab beruvchi qatlam hisoblanadi. Iqtidorli yoshlar bilan ishlash, ayniqsa, OTM faoliyatida muhim oʻrin 
tutib, iqtisodiyot tarmoqlariga bevosita kadr chiqarish vazifasi bilan bogʻliqdir. Ushbu maqolada Toshkent davlat iqtisodiyot 
universitetida iqtidorli yoshlar bilan ishlash faoliyati va erishilgan natijalar tahlili amalga oshirilgan. Shuningdek, maqolada 
xorij tajribasi, iqtidorli yoshlar bilan ishlash muammolari va ularga yechimlar aks etgan.

Kalit so‘zlar: Qobiliyat, iqtidorli talaba, inson kapitali, iqtisodiyot, TDIU, muammo, ta’lim, ilmiy faoliyat.
Abstract: In the era of globalization, when the importance of human capital increases, training talented and young per-
sonnel is the main task of the state. Because it is talented young people who determine the economy, social life and 
culture of the country for the coming decades. Work with talented youth plays an important role in the activities of higher 
educational institutions and is directly related to the task of staffing sectors of the economy. This article analyzes activi-
ties to work with talented youth and the results achieved at the Tashkent State University of Economics. The article also 
reflects foreign experience, problems of working with talented youth and ways to solve them.

Key words: Ability, gifted student, human capital, economics, TSUE, problem, education, scientific activity.
Аннотация: В эпоху глобализации, когда возрастает значение человеческого капитала, подготовка талантливых и 
молодых кадров является основной задачей государства. Потому что именно талантливая молодежь определяет 
экономику, общественную жизнь и культуру страны на ближайшие десятилетия. Работа с талантливой молодежью 
играет важную роль в деятельности высших учебных заведений и напрямую связана с задачей кадрового обеспе-
чения отраслей экономики. В данной статье анализируется деятельность по работе с талантливой молодежью и 
результаты, достигнутые в Ташкентском государственном экономическом университете. Также в статье отражен 
зарубежный опыт, проблемы работы с талантливой молодежью и пути их решения.

Ключевые слова: Способности, талантливый студент, человеческий капитал, экономика, ТГЭУ, проблема, обра-
зование, научная деятельность.

KIRISH
Oliy ta’lim tizimida iqtidorli talabalar bilan ishlashda, avvalo muassasa joylashgan davlatda qabul qilingan 

qonun va islohotlar tahlil etilishi lozim. 
Insonda qobiliyatning rivojlanishi, uning talantga aylanishi dastlabki tahlilini amalga oshirish uchun psi-

xologiya asarlaridan foydalanildi. 
Bu borada F.I.Xaydarov, N.I.Xalilova qalamiga mansub “Umumiy psixologiya” darsligidan iqtidor, uning 

kelib chiqishi, uni shakllanish va qobiliyat, uning rivojlanish bosqichlari  hamda kelib chiqish nazariyalari oʻr-
ganildi. Shuningdek, yana bir mahalliy olim B. N. Sirliyevning quyidagi fikri tahlil qilindi [1]: “Qobiliyatlar shaxs-
ning mazkur faoliyatni muvaffaqiyatli amalga oshirish sharti hisoblangan va buning uchun zarur bilim, koʻnikma 
va malakalarni egallash dinamikasida yuzaga chiqadigan farqlarda namoyon boʻladigan individual-psixologik 
xususiyatdir”.

 Xorijlik olimlardan rus olimi A.I.Savenkovning “Qobiliyatlar xaritasi” metodikasiga koʻra oʻsmirlardagi iqtidor 
omillari tahlil etib chiqildi. Shunindek, Mohammad Olimatning iqtidorli talabalar bilan ishlashning asosiy maq-
sadi va ushbu jarayonda duch kelinuvchi toʻsiqlar haqidagi maqolasi oʻrganildi [2].

Qobiliyat insonning shunday psixologik xususiyatidirki, bilim, koʻnikma, malakalarini egallash shu xususi-
yatlarga bogʻliq boʻladi. Lekin, bu xususiyatlarning oʻzi bu bilim va koʻnikmalarga taalluqli boʻlmaydi. Malaka, 
koʻnikma va bilimlarga nisbatan odamning qobiliyatlari qandaydir imkoniyat tarzida namoyon boʻladi.

Oliy ta’lim muassasalarida talantga ega talabalarni topish asosan 3 bosqichda amalga oshiriladi:
1. Iqtidorga ega, deb hisoblanuvchi talaba xususiyatlarini belgilash va ularni topish.
2. Talabalarning iqtidor turidan kelib chiqqan holda maxsus oʻquv dastur va ishlar rejasini tuzib chiqish.
3. Tayyorlangan usullarni amaliyotga joriy etish.
A.I.Savenkovning “Qobiliyatlar kartasi” metodikasiga koʻra oʻsmirlardagi iqtidor quyidagi omillarda aniqla-

nadi [3]:
− qiziqish;
− muammolarning oqibatlari bilan emas, sabablari bilan kurasha olish;
− natijani prognoz qila olish;
− soʻz boyligining hajmi;
− vaziyatni toʻgʻri va tez baholay olish;
− innovatorlik;
− mantiqan fikrlash va xulosa chiqarish;
− qaysarlik, oʻz fikrida qolish;
− doimo mukammallikka intilish(1-rasm).

1-rasm. Qobiliyatlarning rivojlanishi va unga ta’sir etuvchi omillar [4].

Toshkent davlat iqtisodiyot universitetida 58 ta ilmiy toʼgarak hozirgi kunda faoliyat yuritadi. 2024-yilda ilmiy 
toʼgaraklar sonini 64 taga yetkazish rejalashtirilgan. Universitetda har yili talabalar ilmiy-amaliy konferensiyasi 
tashkil etiladi. Joriy yilda iqtidorli talabalar 556 ta ilmiy maqola va tezislari bilan ishtirok etdi. 2024-yilda 1000 ga 
yaqin iqtidorli talabalar ishtiroki rejalashtirilmoqda. 

XORIJ TAJRIBASI
Hozirgi innovatsiyalar va yuqori texnologiyalar keng tarqalgan davrda firmalarning asosiy aktivi bu unda 

ishlovchi insonlar hisoblanadi. Inson kapitali asosan quyidagi koʻrsatkichlar orqali baholanadi [5]: 
• Bilim va qobiliyat; 

• Qoʻshimcha yaratilgan qiymat; 
• Kompaniyalar oʻrtasidagi raqobatda oʻrni; 
• Mijozning tashkilotdan oluvchi naflilik darajasi.
Inson kapitali startaplar, venchur firmalar va katta kompaniyalarning investitsion faoliyatiga ijobiy ta’sir 

koʻrsatadi va ularning foyda keltiruvchi asosiy kapitaliga aylangan. Bunday firmalarda inson kapitalining qiy-
mati uning firma haqidagi bilim darajasiga, kompaniyaning tijoriy sirlari va innovatsiyalarni tashkil etishdagi 
oʻrni orqali belgilanadi [6].  Shu sababli, bunday xodim ishdan ketganida firma birdaniga bir necha boʻlimlarda 
samaradorlikning pasayishiga duch keladi. Masalan, Massachusettsda joylashgan Indenix Pharma keysini 
koʻrish mumkin. Ushbu kompaniya Gepatit C va OITVni davolovchi dori vositalari ishlab chiqarardi. 2010-yil 
28-oktyabrda Idenix kompaniyasi bosh ijrochi direktori Jean-Pierre Sommadossi “biotexnologiya sohasidagi 
boshqa tadqiqotlarni amalga oshirish” sababi bilan ishdan ketadi. Sommadossi bir vaqtni oʻzida ham CEO, ham 
Idenix kengash raisi, farmatsiya fanlari boʻyicha fan doktori, shuningdek, Gepatit C va OITV sohasida 50 dan 
ortiq patent sohibi edi. Oqibatda, kompaniyaning kutilayotgan daromad koʻrsatkichi (CAR) dastlabki 5 kunda 
10 foizga, 1 oyda esa 20 foizga pasaydi. AQShning qimmatli qogʻozlar va birja masalalari boʻyicha komissiya 
(SEC) hujjatlarida Sommadosi “key man” sifatida qayd etilgan va uning oʻlimi sugʻurtalangan edi. Lekin, ehtimoli 
koʻproq holat – uning ixtiyoriy ketishini kompaniya sugʻurtalamagan edi [7].

Hozirda Xitoy davlatida Oliy ta’limga investitsiyalar, STEM ta’lim tizimi va yuqori raqobat muhiti davlatda 
inson kapitali ahamiyatini oshiradi. 2012–2021-yillarda Xitoy hukumati tomonidan oliy ta’limga sarflanuvchi  
xarajatlar miqdori 24 mlrd. dollardan 47 mlrd. dollargacha oshirildi. TOP-500 ga kirgan Xitoy universitetlari soni 
3 barobardan ortiqqa oʻsdi. Kelgusidagi rejalarga koʻra, Xitoyda 2025-yilda 77 ming STEM PhD mutaxassislarini 
tayyorlash rejalashtirilgan. AQShda esa bu vaqtga kelib faqatgina 40 mingta mutaxassis tayyorlanishi mumkin. 
Bundan tashqari, 1 milliondan ortiq xitoylik talabalarning mamlakatga qaytib kelish koʻrsatkichi taxminan 80 
foizni tashkil etadi. Lekin, shahar va qishloq orasidagi daromadlar tengsizligi, universitetlarga kirish imtihonining 
(Gaokao) haddan tashqari qiyinligi mamlakatda inson kapitali koʻrsatkichlariga salbiy ta’sir koʻrsatmoqda [8].

Bir qancha olimlarning fikricha, barqaror rivojlanish va ekologik samaradorlikka erishishda inson salohiya-
tining oʻrni kattadir va u quyidagi xususiyatlarga ega: 

• Korxonalardagi oʻz sohasining yetakchi mutaxassislari energiya samaradorligi hisobiga elektr tokining 
sarflanish miqdorini cheklashlari mumkin [9]; 

• Inson kapitali innovatsiyalar va ixtirolar orqali hudud ekologiyasini asray oladi [10];
• Yuqori darajada qoʻshilgan qiymat yaratish orqali kompaniya foydasini keskin oshiradi hamda korxona 

tomonidan chiqariluvchi zaharli gaz va chiqindilar miqdorini oʻzgartirmaslikka erishadi [11];
Ushbu fikrlar empirik tasdiqlangan boʻlib,  P.K. Adomning 1971–2011-yillar oraligʻidagi Nigeriya ma’lumot-

lari asosida olib borilgan tadqiqotda oʻz isbotini topgan [12]. Bu oʻzgarishlarni amalga oshirish uchun kerak 
boʻluvchi kapital darajasi – Human capital index (HCI) quyidagi formula orqali hisoblanadi: 

𝐻𝐻𝐻𝐻𝐻𝐻𝐻𝐻𝐻𝐻𝐻𝐻 =
(𝐻𝐻𝐻𝐻 ∗ 𝐸𝐸𝐸𝐸 ∗ 𝑆𝑆𝑆𝑆 ∗ 𝑊𝑊𝑊𝑊)

100
 

 Bu yerda, H – sogʻliqlik darajasi indeksi, E – ta’lim darajasi indeksi, S –qobiliyatlar indeksi, W – ish tajribasi 
indeksi. Har bir indeks 0–100 oraligʻida baholanadi.

A. A. Alfalih va T. B. Hadj tomonidan oʻtkazilgan tadqiqotlarga koʻra, G20 davlatlarida aynan inson kapitali 
va yashil innovatsiyalar ekologik holatni “qaytarib boʻlmas darajada yomonlashish”dan saqlamoqda. Ammo, 
inson kapitalining ulushi  boshlangʻich nuqtagina hisoblanib, mavjud potensialdan toʻliq foydalanish uchun HCI 
koʻrsatkichi yanada oshirish kerak [13].

Inson kapitali darajasini oshirishda kompaniyalar va universitetlarning oʻzaro strategik hamkorligi 
ulardagi innovatsion samaradorlikni belgilab beradi. Ekaterina Albats, Marcel Bogers va Daria Podmetinaning 
2020-yildagi maqolasiga koʻra, ushbu hamkorlik universitetlarga amaliy tadqiqotlar oshirishda, kompaniyalarga 
esa yetuk kadrlarni yetkazib berishda strategik ahamiyatga egadir [14].

Universitetlardagi ilmiy faoliyatda inson kapitalining darajasini oshirish hamda iqtidorli talabalarni aniqlash 
haqida turli xil usullar mavjud. Rossiyalik olimlar oʻtkazgan empirik tahlillarga koʻra talabalar 3 guruhga boʻlinadi 
[15]:

• 1-guruhdagi iqtidorli talabalar kuchli ichki motivatsiya va turli sohalardagi qiziqishlarga egadirlar. Ular 
oʻrganilayotgan fanni toʻliq oʻzlashtirish va ilmiy ish qilishga qiziqadilar.

• 2-guruhdagi talabalar esa mutaxassisliklaridagi tor sohadagina kuchli motivatsiya va oʻrganishga 
faollik koʻrsatishadi. Agar oʻrganiluvchi fan talabalarning qiziqish doiralariga toʻgʻri kelmasa, ular yuqori 
intellekt sababli a’lo baho olishlari mumkin, ammo ushbu fandan olingan ma’lumotlar yuzaki hisobla-
nadi va xotirada uzoq saqlanmaydi.

• 3-guruhdagi talabalar esa ijod yoki sport sohasida yutuqlarga erishgan boʻlishadi. Bunday talabalarning 
faqat bir qismigina oʻz mutaxassisligini yaxshi oʻzlashtirishi mumkin.

Rus olimlari 2 va 3-guruhdagi talabalar bilan ishlashda quyidagi metodlarni taklif etishadi:
• Boʻlgʻusi kasb bilan bogʻliq boʻlgan va uning barcha xususiyatlarini koʻrsatib beruvchi keyslar bilan 

ishlash;
• Hozirda ushbu mutaxassislikdagi yuzaga kelgan chet el va milliy darajadagi ilmiy muammolarni oʻr-

ganish;
• Dars mavzusidan kelib chiqqan holda oʻyin tuzish.
Qozoq milliy pedagogika universiteti olimlari fikricha, iqtidorli talabalarni topish va ularni yoʻnaltirish makro 

darajadan boshlanishi lozim [16]:
• Iqtidor xususiyatidan kelib chiqqan holda, barcha ta’lim yoʻnalishlaridagi talabalar uchun mutaxassislik 

fanlardan olimpiadalarni tashkil etish va ushbu olimpiadalarning uzluksizligini ta’minlash;
• Universitet, fakultet va kafedralarda mutaxassisliklardan kelib chiqqan holda “Yosh olim” va “Tadqiqot-

chi-talaba” jurnallarini chop etish;
• Universitet va mintaqaviy darajada iqtidorli talabalarning ma’lumot bazasini shakllantirish va ularning 

kelgusidagi rivojlanish rejalarini tuzish;
• Iqtidorli talabalarning oʻzaro hamkorligini ta’minlash uchun haftalik “Yakshanba maktabi”, shuningdek 

yozgi va qishki maktablarni tashkil etish.
Agar Qozogʻistondagi makro darajadagi islohotlar va rus olimlarining individual ishlash tamoyillarini bir-

lashtirsak, iqtidorli talabalarni topish va ularni ilmiy yoʻnaltirishda mustahkam tizim hosil boʻladi. 
Lekin, xorij tajribasida ham iqtidorli talabalarni topish, ular bilan ishlash metodlarini tuzish va ushbu 

metodlarni qoʻllashda muammoliklar mavjud. Masalan, Duke universiteti oʻqituvchisi Steven I. Pfeifferning soha 
ekspertlari orasida oʻtkazgan soʻrovnomasiga koʻra, 94% ekspertlar “Talabalarni iqtidorli, deb belgilash va iqti-
dorni oʻlchashda aniq va yagona yechimga kelinmagan”, deya hisoblashadi. Iqtidorli talabalar bilan ishlash 
metodologiyasini tuzishda esa 84% ekspertlar oʻquv dasturida bilimlarning chuqur taqdim etilmaganligi va tal-
abalarni aniq maqsad boʻyicha yoʻnaltirmaganligini ta’kidlashgan. Usullarni amaliyotga tatbiq etish masalasida 
esa, 63% ekspertlar ta’lim muassasalarida mentorlik boʻyicha aniq qoidalar yoʻqligi aytishgan [17].

Xulosa qilib aytganda, oliy ta’lim muassasalarining nufuzi, undagi oʻquv sifati va mamlakat iqtisodiyotidagi 
oʻrni aynan undagi iqtidorli talabalari orqali aniqlanadi. TDIU da shu sohada amalga oshirilgan oʻzgarishlar 
muvaffaqiyatli hisoblanib, undagi Oʻzbekistondagi yuqori nufuzini ta’minlaydi. Lekin, universitetda iqtidorli tala-
balar bilan ishlash jarayonini yanada yaxshilash mumkin va bu uchun quyidagi takliflar beriladi:

1. Oʻquv davrining kamida 50 foiz qismida (bakalavrda 2 yil, magistraturada 1 yil) a’lo baholarga ega 
boʻlgan va mutaxassislik fanlarini yaxshi oʻzlashtirgan talabalarning keyingi oʻquv davridagi toʻlov-kontrakt sum-
masini universitet hisobidan qoplash.

2. Semestrlar davomida uzluksiz tarzda OAK, Scopus, Web of Science va Springer ma’lumotlar bazalariga 
kiruvchi jurnallarida maqola chop etgan talabalarni moddiy ragʻbatlantirish.

3. Mutaxassislik fanlarini a’lo oʻzlashtirgan va Vikipediya qoidalariga mos ravishda maqola yarata olu-
vchi talabalarni “WikiOromgoh” dasturida qatnashishlari uchun noutbuklar va boshqa kerakli texnika qurilmalari 
bilan ta’minlash.

4. Vikipediyada ensiklopedik ahamiyatga ega iqtisodiy maqolani yaratib (yoki mavjud iqtisodiy maqolani) 
uni  “Tanlangan maqola”, “Yaxshi maqola” yoki “Xushsifat maqola” darajasiga olib chiqqan talabalarni moddiy 
ragʻbatlantirish.

